
	1.  ՀՀ պաշտպանության նախարարություն

	2025-02-12

	
	ՊՆ/01/1679-2025

	2025 թվականի փետրվարի 10-ի Ձեր N ԱԱ/04/3103-2025 գրության առնչությամբ հայտնում եմ, որ «Հայաստանի Հանրապետության կառավարության 2020 թվականի դեկտեմբերի 17-ի N 2129-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	


Ընդունվել է

	2. ՀՀ  կրթության, գիտության, մշակույթի և սպորտի նախարարություն
	2025-02-13

	
	N 01/18.2/4021-2025

	Ի պատասխան Ձեր 2025 թվականի փետրվարի 7-ի № ԱԱ/04/3103-2025 գրության՝
   Հայտնում ենք, որ Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2020 թվականի դեկտեմբերի 17-ի թիվ 2129-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություն և դիտողություն չունի:
	


Ընդունվել է

	3.   ՀՀ ֆինանսների նախարարություն
	2025-02-25

	
	№ 01/34-2/3448-2025

	Ձեր 07.02.2025թ. N ԱԱ/04/3103-2025 գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 17-ի թիվ 2129-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է Պատվաստումների ազգային օրացույցում կատարել համապատասխան փոփոխություն և մարդու պապիլոմավիրուսային վարակի դեմ պատվաստումներն իրականացնել 1 դեղաչափ սխեմայով, ներկայում կիրառվող 2 դեղաչափ սխեմայի փոխարեն:
Ըստ հիմնավորման՝ Նախագծի ընդունման դեպքում ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
Այս կապակցությամբ ՀՀ ֆինանսների նախարարության կողմից բազմիցս նշվել է, որ «էական» եզրույթի առկայությունը ընդունելի չէ, քանի որ այդ ձևակերպմամբ միևնույնն է ենթադրվում է ՀՀ պետական բյուջեի լրացուցիչ միջոցների, թեկուզ ոչ էական, հատկացման անհրաժեշտություն: Հետևաբար, կրկին անգամ խնդրում ենք հստակեցնել բյուջետային ծախսերի վրա Նախագծի ազդեցության ֆինանսական գնահատականը:  
Հաշվի առնելով վերոգրյալը, խնդրում ենք նախագիծը ՀՀ ֆինանսների նախարարություն ներկայացնել ՀՀ կառավարության 25.02.2021թ.-ի N 252-Լ որոշմամբ հաստատված հավելվածի 20-րդ կետի պահանջին համապատասխան՝ ներկայացնելով համապատասխան հիմնավորումներ՝ բացառելով լրացուցիչ ծախսերի անհրաժեշտությունը, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատական:
	











Ընդունվել է:
Նախագծի հիմնավորման մեջ կատարվել են համապատասխան փոփոխություններ:


	4. ՀՀ Ազգային անվտանգության ծառայություն
	2025-02-14

	
	11/181

	Ի պատասխան Ձեր 07.02.2025թ. NԱԱ/04/310-2025 գրության՝
«Հայաստանի Հանրապետության կառավարության 2020 թվականի դեկտեմբերի 17-ի N 2129-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ առաջարկություններ չկան:

	


Ընդունվել է

	5. ՀՀ տարածքային կառավարման և ենթակառուցվածքների նախարարություն
	2025-02-25

	
	№ ԴԽ/15.3/6368-2025

	Ի պատասխան Ձեր 07.02.2025 թ.
N ԱԱ/04/3103-2025 գրության՝
 «Հայաստանի Հանրապետության կառավարության 2020 թվականի դեկտեմբերի 17-ի թիվ 2129-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը՝ Տարածքային կառավարման և ենթակառուցվածքների նախարարությունը քննարկել է Երևանի քաղաքապետարանի և ՀՀ մարզպետների աշխատակազմերի հետ։ Քննարկման արդյունքներով առաջարկություններ չկան:
	




Ընդունվել է

	6. ՀՀ  ներքին գործերի նախարարություն
	2025-02-14

	
	43/6/37048-25

	Ի պատասխան Ձեր՝ 07․02․2025թ․-ի թիվ ԱԱ/04/3103-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2020 թվականի դեկտեմբերի 17-ի թիվ 2129-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	


Ընդունվել է

	7. ՀՀ  արդարադատության  նախարարություն
	2025-03-28

	
	N2 /27.4/13883-2025

	«Հայաստանի Հանրապետության կառավարության 2020 թվականի դեկտեմբերի 17-ի N 2129-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1. Նախագծի 1-ին կետով նախատեսվում է փոփոխություններ կատարել Հայաստանի Հանրապետության կառավարության 2020 թվականի դեկտեմբերի 17-ի ««2021-2025 թվականների իմունականխարգելման ազգային ծրագիրը և իմունականխարգելման ազգային ծրագրի գերակա միջոցառումների ցանկը» պետական ծրագիրը հաստատելու մասին»	թիվ 2129-Ն որոշման (այսուհետ՝ Որոշում) մեջ։
Այս առումով անհրաժեշտ է նկատի ունենալ, որ Որոշման նախաբանում որպես լիազորող նորմ հղում է կատարած «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 5-րդ հոդվածի 1-ին մասի 3-րդ կետին, մինչդեռ, նշված օրենքը 2024 թվականի սեպտեմբերի 27-ին ուժը կորցրել է։
Նկատի ունենալով վերոգրյալը՝ հարկ ենք համարում անդրադառնալ հետևյալ իրավակարգավորումներին․
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվում է հաստատել 2021-2025 թվականների իմունականխարգելման ազգային ծրագիրը, ինչպես նաև իմունականխարգելման ազգային ծրագրի գերակա միջոցառումների ցանկը, որից հետո միայն կարելի է փոփոխություններ կատարել Որոշման մեջ:
	







Ընդունվել է



